
 
 

 

 
 

ᐱᑦᔪᑎᑕᖏᑦ ᐱᓇᓱᒍᑎᖃᕐᓂᓴᒥᒃ ᑲᑐᑦᔭᕆᓗᒋᑦ ᐊᓪᓚᓯᒪᔪᑎᒍᑦ ᐃᓄᓕᒫᓂᒃ ᑐᑭᓯᓂᐊᕐᕕᖃᕈᑎᑦᓭᑦ ᐃᓕᖓᔪᑦ 
ᐊᑕᓐᓂᐅᕈᑎᐅᓯᒪᔪᓄᑦ ᑐᑭᑖᕈᑎᐅᖁᔭᐅᑎᓪᓗᒋᑦ ᒪᓂᔭᐅᑦᓱᑎᒃᓗ ᐅᑎᕐᑎᓯᒋᐊᕐᓂᒥᒃ ᐱᓇᓱᒍᑎᑦᓭᑦ 
ᐊᓄᕆᓯᐅᑎᓂᒃ ᑲᓇᑕᒥ ᒪᓕᓪᓗᒋᑦ ᐊᑐᓂᑦ ᐊᖓᔪᕐᖃᐅᕕᖃᕈᑎᐅᔪᑦ ᐱᖁᔭᑎᒎᑦᑐᑦ ᑭᓯᑦᔪᑎᓕᒃᑯᑦ 
s. 5.2.4(f)-ᓂᒃ ᓄᓇᕕᒻᒥᐅᑦ ᐃᓄᑐᐃᓐᓀᑦ ᓄᓇᓂᒃ ᐃᓐᓄᐃᓯᒪᓇᓱᒍᑎᒥᓐᓄᑦ ᐊᖏᖃᑎᒌᒍᑎᒋᓯᒪᔭᖏᓐᓂᒃ, 
ᐊᒻᒪᓗ s. 13.2.2 (f) ᐃᔫᑉ ᑕᕆᐅᖓᓂ ᓄᓇᓂᒃ ᐃᓐᓄᐃᓯᒪᓇᓱᒍᑎᖏᓐᓂᒃ ᐊᖏᖃᑎᒌᒍᑎᒋᓯᒪᔭᖏᓐᓂ, ᐊᒻᒪᓗ 
ᐊᕕᑦᑐᓯᒪᓂᖅ IV-ᒦᑦᑐᑦ ᐊᖏᖃᑎᒌᒍᑎᓂᒃ ᐃᓕᖓᔪᓂ ᐊᓪᓓᑦ ᑯᔩᑦ/ᐃᓄᑐᐃᓐᓀᓗ ᑖᒃᑯᓭᓐᓇᓂᒃ ᓄᓇᓂᒃ 
ᐃᓐᓄᐃᓯᒪᓇᓱᒍᑎᖏᓐᓂ ᐊᖏᖃᑎᒌᓯᒪᒍᑎᓂ. 

 
ᐊᓪᓚᓯᒪᔪᑎᒍᑦ ᐃᓄᓕᒫᓂᒃ ᑐᑭᓯᓂᐊᕐᕕᖃᕐᓂᖅ ᐃᓕᖓᓂᖃᓗᐊᖕᖑᐊᐳᑦ ᑲᒃᑯᓄᖓ: 

 
ᐱᒍᑦᓴᐅᓗᑎᒃ ᓈᒻᒪᓂᖃᑦᓯᐊᑎᓂᒃ ᑐᑭᓯᒪᒍᑎᑦᓴᓂᒃ ᐊᒻᒪᓗ ᖃᓄᐃᓕᖓᒍᑎᖃᕐᓂᖏᓐᓂᒃ ᑲᑎᒪᔨᐅᕕᐅᔪᑦ 
ᑐᑭᓯᑎᑦᓯᒍᑎᒋᓂᐊᕐᓗᒋᑦ ᑲᑎᖕᖓᔩᑦ ᑐᑭᑖᕈᑎᖏᓐᓂᒃ ᐃᓕᖓᑎᓪᓗᒋᑦ ᐊᑕᓐᓂᐅᕈᑎᐅᓯᒪᔪᑦ 
ᐊᖏᖁᔨᒍᑎᐅᑦᓱᑎᒃ ᒪᓂᔨᒍᑎᐅᓯᒪᔪᓂᒃ ᐅᑎᕐᑎᓯᒋᐊᕐᓂᒥᒃ ᐱᓇᓱᒍᑎᐅᒐᔭᕐᑐᓂᒃ ᐅᑎᕐᑎᒋᐊᕐᓗᒋᑦ 
ᐊᓄᕆᓯᐅᑏᑦ ᑲᓇᑕᒥ ᓄᓇᕕᐅᑉ ᑕᕆᐅᖁᑎᖓᑕ ᓄᓇᖁᑎᖏᓐᓂᒃ ᐊᒻᒪᓗ     ᐃᔫᑉ ᑕᕆᐅᖁᑎᑕ 
ᓄᓇᖁᑎᖏᓐᓂ. 

 
ᒪᓂᔨᒍᑎᐅᓯᒪᔪᑦ, ᐃᓚᖃᕐᓱᑎᒃ ᐊᓯᖏᓐᓂᒃ ᐊᓪᓚᓯᒪᔪᖕᖑᐃᒍᑎᐅᖃᑦᑕᓯᒪᔪᓂᒃ ᐃᓗᓕᖃᕐᓱᑎᒃ 
ᐱᐅᓂᕐᐸᑕᖏᓐᓂᒃ ᑐᑭᓯᒪᒍᑎᑦᓴᐅᓱᑎᒃ ᐊᑐᐃᓐᓇᐅᔪᑦ ᑎᒍᒥᐊᕇᕐᑕᖏᑦ ᑲᑎᒪᔨᒃᑯᑦ ᐅᓪᓗᒥᒧᑦ 
ᐊᓪᓚᓯᒪᔪᖕᖑᐃᕕᑦᓴᔦᑦ ᐃᓄᓕᒫᓂᒃ ᑐᑭᓯᓂᐊᕐᕕᖃᕈᑎᓂᒃ, ᐊᒻᒪᓗ ᐊᑐᐃᓐᓇᐅᕗᑦ ᕿᒥᕐᕈᔭᐅᒍᒪᒍᑎᒃ 
ᐅᕝᕙᓗᓐᓃᑦ ᐊᓪᓚᖁᑎᑖᖑᒍᒪᒍᑎᒃ ᐅᕙᖕᖓᑦ ᐃᔫᑉ ᑕᕆᐅᖁᑎᖓᓄᑦ ᑲᑎᒪᔨᒃᑯᑦ ᖃᕆᑕᐅᔭᑎᒍᑦ 
ᑕᑯᓇᓱᑦᑕᐅᕕᖓᓂ ᐅᕙᓂ (https://www.emrwb.ca/written-hearing-recovery-strategy-for-
the-bank-swallow-riparia-riparia-in-canada/). 

 

 

ᑐᑭᓯᓂᐊᕐᕕᖃᕐᓂᐅᑉ ᒪᓕᖁᑎᖏᑦ: 
 

1. ᑐᑭᓯᓂᐊᕐᓃᑦ ᐱᓇᓱᑦᑕᐅᓂᖃᓚᖓᕗᑦ ᐊᕐᖁᑎᐅᑎᓪᓗᒋᑦ ᑲᑐᑦᔮᖑᓗᑎᒃ ᐊᓪᓚᓯᒪᔪᑎᒍᑦ 
ᐃᓄᓕᒫᓂᒃ ᑐᑭᓯᓂᕐᕕᖃᕈᑏᑦ. ᑐᑭᓯᒪᒍᑎᑦᓭᑦ ᐊᓪᓚᑕᐅᒍᓐᓇᑐᑦ ᓇᓪᓕᑐᐃᓐᓇᖏᓐᓄᑦ 
ᐃᓚᐅᔪᓄᑦ. ᑌᒣᒃᑲᓗᐊᕐᑎᓗᒋᑦ ᑭᓯᓂ, ᐃᓚᐅᒍᓐᓇᐅᑎᓖᑦ, ᓲᕐᓗ ᐊᐱᕐᓱᓂᖃᕈᓐᓇᑐᑦ ᐊᒻᒪᓗ 
ᑐᓂᔨᒍᓐᓇᑐᑦ ᒪᓂᔨᒍᑎᓂᒃ ᐃᓕᖓᕗᑦ ᐊᖏᖃᑎᒌᒐᓱᖃᑕᐅᔪᕕᓂᕐᓄᑦ ᑭᓯᐊᓂ. 

ᐱᑦᔪᑎᐅᔪᓪᓗ ᒪᓕᒐᖁᑎᐅᔪᓪᓗ ᐃᓕᖓᔪᑦ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᓗ ᑲᑎᒪᔨᖏᑕ ᐊᒻᒪᓗ  
ᐃᔫᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑕ ᑲᑐᑦᔮᖃᕐᓱᑎᒃ ᐃᓄᓕᒫᓂᒃ ᑐᑭᓯᓂᐊᕐᕕᖃᕐᓂᖏᓐᓄᑦ 

ᐃᓱᒪᑦᓴᓯᐅᕈᑎᑦᓴᒥᓐᓂᒃ ᒪᓂᔨᒍᑎᐅᔪᓂᒃ ᐅᑎᕐᑎᑕᐅᒐᓱᒍᑎᖏᓐᓄᑦ ᐱᓇᓱᒍᑎᐅᓚᖓᔪᑦ ᐃᓕᖓᑦᓱᑎᒃ 
Bank Swallow (Riparia riparia)/ᐊᓄᕆᓯᐅᑎᓄᑦ ᑲᓇᑕᒥ 



2. ᐊᖏᖃᑎᒌᒐᓱᖃᑕᐅᓯᒪᔪᑦ ᐃᓚᖃᕐᐳᑦ ᑌᒃᑯᓂᖓ ᓇᓗᓀᕐᑕᐅᓯᒪᔪᓂᒃ ᐅᑯᓇᓂ ss. 5.6.24, 27.6.4 
ᐊᒻᒪᓗ 29.3.9 ᓄᓇᕕᒻᒥᐅᑦ ᐃᓄᑐᐃᓐᓀᑦ ᓄᓇᓂᒃ ᐃᓐᓄᐃᓯᒪᓇᓱᒍᑎᒥᓐᓂᒃ 
ᐊᖏᖃᑎᒌᒍᑎᒋᓯᒪᔭᖏᓐᓂ ᐊᒻᒪᓗ ss. 14.6.2 ᐃᔫᒥᐅᑦ ᐊᓪᓓᑦ ᓄᓇᓂᒃ ᐃᓐᓄᐃᓯᒪᓇᓱᒍᑎᒥᓐᓂᒃ 
ᐊᖏᖃᑎᒌᒍᑎᒋᓯᒪᔭᖏᓐᓂ. 

3. ᐃᓄᑑᓇᕐᑎᔪᑦ ᐃᓄᐃᑦ ᐅᕝᕙᓘᓐᓃᑦ ᐱᓇᓱᒐᖃᕐᕕᐅᔪᑦ ᑕᑯᑦᓴᐅᑎᑦᓯᔪᑦ ᐅᓇᒻᒥᓱᒍᑎᒥᓐᓂᒃ 
ᑐᑭᑖᖑᓛᕐᑐᓂᒃ, ᐊᓪᓚᓯᒪᔪᑎᒍᑦ ᐱᒐᓱᒍᑎᒥᓐᓂᒃ ᐁᑦᑐᑎᖃᕈᓐᓇᑐᑦ ᑲᑎᒪᔨᐅᕕᓐᓄᑦ 
ᐃᓚᐅᑎᑕᐅᒍᑎᑖᕐᑎᑕᐅᒍᑎᑦᓴᒥᓐᓂᒃ. 

4. ᑭᖑᕃᓗᑎᒃ ᐊᓪᓚᓯᒪᔪᖕᖑᐃᒍᑎᐅᔪᑦ, ᐊᓪᓚᖁᑎᓕᐊᖑᒪᔪᑦ ᐅᕝᕙᓘᓐᓃᑦ ᑐᓂᔨᒍᑎᐅᔪᑦ 
ᑎᒍᔭᐅᖃᑦᑕᓚᖓᖕᖏᑐᑦ ᒪᓕᑦᑕᐅᖏᑐᐊᕈᑎᒃ ᐊᓪᓚᓯᒪᔪᓄᑦ ᑐᑭᓯᑎᑦᓯᒍᑎᑕᓕᓐᓄᑦ ᓱᓇᒥᒃ 
ᐱᑦᔪᑎᖃᕐᓱᑎᒃ ᑭᖑᕙᕐᒪᖔᕐᒥᒃ ᐅᖃᐅᓯᐅᑉ ᐁᑉᐹᓄᔭᕐᓯᒪᒻᒥᓗᑎᒃᓗ ᐱᑦᔪᑎᐅᓂᕋᕐᑕᐅᔪᑦ 
ᑐᓂᔭᐅᓕᕈᑎᒃ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓐᓄᓗ ᐃᔫᒥ ᑕᕆᐅᕐᒥᐅᑕᓕᕆᔨᒃᑯᑦ 
ᑲᑎᒪᔨᖏᓐᓄᓗ ᑐᑭᓯᑎᑦᓯᒍᑎᑕᖃᒃᓯᐊᓗᑎᒃ ᑭᖑᕃᒍᑎᐅᔪᖅ ᓱᓇᐅᒻᒪᖔ. 
ᑐᑭᓯᓂᐊᕈᑎᑦᓴᐅᓱᑎᒃ ᒪᓂᔭᐅᔪᑦ ᑭᖑᕙᓗᐊᕐᑐᑦ ᐃᓱᒪᑦᓴᓯᐅᕈᑎᐅᖃᑦᑕᓚᖓᖕᖏᑐᑦ. 

5. ᐅᖃᐅᓯᐅᑉ ᐁᑉᐹᓄᑦ ᓄᑦᑎᓯᒪᒋᐊᖃᕐᓂᕋᕐᑕᐅᓂᖏᑦ ᑐᓂᔨᒍᑎᐅᔪᑦ ᓴᐳᑦᔭᐅᒪᒍᑎᖏᓪᓗ 
ᐊᓪᓚᓯᒪᔪᖁᑎᑎᒍᑦ ᐊᓪᓚᑖᕐᑎᓯᒍᑎᐅᓗᑎᒃ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓐᓂᒃ ᐊᒻᒪᓗ 
ᐃᔫᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓐᓂᒃ ᐃᓄᑑᓇᕐᑎᔪᓄᑦ ᑐᓂᔨᒍᑎᐅᔪᑦ ᐅᖃᐅᓯᐅᑉ 
ᐁᑉᐹᓄᔭᕐᓯᒪᓪᓗᑯᒋᐊᑐᖕᖏᓚᑦ. 

6. ᐊᓯᓕᒫᖏᑕ ᐊᓪᓚᖁᑎᓂᒃ ᑐᓂᔨᒍᑎᓕᓕᒫᑦ ᓴᐳᒻᒥᔨᖏᓐᓂᒃ ᐊᓪᓚᖁᑎᒥ ᑐᓂᔭᒥ ᓄᓇᕕᒻᒥ 
ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓐᓄᓗ ᐊᒻᒪᓗ ᐃᔫᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓐᓄᑦ, 
ᐅᖃᐅᓯᐅᑉ ᐁᑉᐹᓄᑦ ᓄᑦᑎᓯᒪᒋᐊᖃᕐᓂᖏᑦ ᐊᑐᖕᖏᓂᕗᑦ ᐊᓪᓚᖁᑎᐅᔪᑦ ᐅᓄᕐᓂᓴᐅᑐᐊᕐᐸ 10-
ᓂᑦ ᒪᑉᐱᕋᕐᓂᑦ, ᐊᓪᓚᖁᑏᑦ ᐅᖃᐅᓯᐅᑉ ᐁᑉᐹᓄᔭᕐᓯᒪᖕᖏᑐᑦ ᓴᐳᑦᔨᓯᒪᒍᑎᐅᑦᓱᑎᒃ 
ᐊᓪᓚᓯᒪᔪᖕᖑᓯᒪᔪᓂᑦ ᐃᓚᖃᓚᐅᕐᐸᑕ ᑐᑭᓯᓇᑦᓯᐊᑲᓪᓚᒌᕐᑐᓂᒃ ᓀᓪᓕᑐᕐᓯᒪᔫᓗᑎᓪᓗ ᐅᖃᐅᓯᐅᑉ 
ᐁᐹᓄᔭᕐᓯᒪᔪᓂᒃ (ᖃᓪᓗᓈᕐᑎᑐᑦ ᐊᒻᒪᓗ ᐃᓄᑐᐃᓐᓇᑎᑐᑦ) ᒪᑉᐱᕌᒃ ᒪᕐᕉᓴᓚᐅᕐᐸᓃᒃ (2) 
ᐊᓪᓚᑕᑦᓯᑐᕐᑕᐅᒪᔫᒃ. 

7. ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓪᓗ ᐊᒻᒪᓗ ᐃᔫᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ 
ᐱᓂᐊᕐᓂᖃᓚᖓᕘᒃ ᓱᕐᖁᐃᑐᒥᒃ ᐊᓪᓚᓯᒪᔪᑦ ᑐᓂᕐᕈᓯᐊᖏᑦ ᐅᕝᕙᓘᓐᓃᑦ ᓄᐃᑎᑕᖏᑦ ᐃᓄᓕᒫᓄᑦ 
ᑕᑯᔭᐅᔪᑦᓴᕈᓛᕐᑎᓗᒋᑦ ᐱᔭᐅᒍᓐᓇᓯᓗᑎᒃᓗ, ᐊᓪᓚᓯᒪᔪᑦ ᑕᑯᔭᐅᑦᑌᓕᒋᐊᖃᖕᖏᑐᐊᕐᐸᑕᓗ 
ᐊᑑᑎᖃᑦᓯᐊᓚᖓᑐᐊᕐᐸᑕᓗ,  

8. ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓪᓗ ᐊᒻᒪᓗ ᐃᔫᒥ ᑕᕆᐅᕐᒥᐅᑕᓕᕆᔨᒃᑯᑦ 
ᑲᑎᒪᔨᖏᑦ ᐱᔪᓐᓇᑎᑦᓯᓚᖓᕘᒃ ᐊᓪᓚᓯᒪᔪᖕᖑᐃᒍᑎᐅᒍᓐᓇᑎᑦᓯᓗᑎᑦ ᐊᐱᕐᓲᑎᓂᒃ 
ᐃᓕᖓᔪᑦᓱᑎᒃ ᒪᓂᔨᒍᑎᐅᔪᒧᑦ/ᐊᑕᓐᓂᐅᕈᑎᐅᔪᓄᑦ ᑐᑭᑖᕈᑎᐅᖁᔭᐅᑦᓱᑎᒃ. 
ᑲᒪᒋᔭᖃᖃᑎᒌᑦᑐᑦ ᐃᓚᐅᑎᓪᓗᒋᑦ ᑲᑎᒪᔨᓄᑦ ᐃᓚᐅᔪᑦ ᑐᓂᔨᒍᓐᓇᐳᑦ ᐊᐱᕐᓲᑎᓂᒃ. 
ᑭᐅᔭᐅᑦᔪᑎᖏᑦ ᑕᒪᒃᑯᐊ ᐊᐱᕐᓱᑏᑦ ᐱᑕᖃᕐᑎᑕᐅᓛᕐᑐᑦ ᐱᓇᓱᒐᖃᕐᕕᐅᔪᓄᑦ ᑐᓂᔨᓯᒪᔪᓄᑦ 
ᐊᑕᓐᓂᐅᕈᑎᖃᕐᓱᑎᒃ ᑐᑭᑖᕐᑕᐅᖁᔨᒍᑎᒥᓐᓂᒃ ᐊᒻᒪᓗ ᒪᓂᔨᒍᑎᒥᓐᓂᒃ. ᑭᐅᑦᔪᑎᓕᒫᑦ 
ᐃᓚᒋᔭᐅᓛᕐᑐᑦ ᐊᓪᓚᓯᒪᔪᑎᒍᑦ ᐃᓄᓕᒫᓂᒃ ᑐᑭᓯᓂᐊᕐᕕᖃᕈᑎᕕᓃᑦ 
ᐊᓪᓚᖁᑎᑕᕐᑕᐅᒍᑎᖏᓐᓄᑦ ᐃᓄᓕᒫᓄᓪᓗ ᐱᔭᐅᒍᓐᓇᓯᓗᑎᒃ, ᐃᓚᐅᖕᖏᑐᐃᓐᓇᑎᓪᓗᒋᑦ 
ᑐᓴᕐᑕᐅᒋᐊᖃᖕᖏᑐᓪᓗ ᐃᓄᓕᒫᓄᕆᐊᖃᖕᖏᑐᑕᖏᓪᓗ. 

9. ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓪᓗ ᐊᒻᒪᓗ ᐃᔫᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ 
ᑲᔪᓯᑎᑦᓯᔨᐅᖃᑦᑕᓚᖓᕘᒃ ᐃᓘᓐᓇᖏᓐᓂᒃ ᑲᑎᖕᖓᓂᕐᓂᓗ ᑐᑭᑖᖃᑎᒌᒐᓱᐊᕐᓂᓕᒫᓂᓪᓗ 
ᑲᑐᑦᔮᖃᕐᓗᑎᒃ ᑕᒪᒃᑯᓂᖓ. ᑌᒃᑯᐊ ᓈᓚᒋᐊᕐᓯᒪᓂᑐᐃᓐᓇᒥᒃ ᐃᓕᖓᑎᑕᐅᔪᑦ ᑐᖕᖓᕕᐅᑎᓪᓗᒋᑦ 
ᓄᓇᕕᒻᒥᐅᑦ ᐃᓄᑐᐃᓐᓀᑦ ᓄᓇᓂᒃ ᐃᓐᓄᐃᓯᒪᓇᓱᒍᑎᒥ ᐊᖏᖃᑎᒌᒍᑎᒋᓯᒪᔭᖏᓐᓃᑐᑦ 
ᑭᓯᑦᓯᒍᑎᖃᕐᓱᑎᒃ 5.2.2-ᒥᒃ ᐊᒻᒪᓗ ᐃᔫᒥᐅᑦ ᐊᓪᓓᑦ ᓄᓇᓂᒃ ᐃᓐᓄᐃᓯᒪᓇᓱᒍᑎᒥ 
ᐊᖏᖃᑎᒌᒍᑎᒋᓯᒪᔭᖏᓐᓃᑐᑦ ᑭᓯᑦᓯᒍᑎᖃᕐᓱᑎᒃ 13.1.2-ᒥᒃ, ᐱᓪᓗᑯᒋᐊᓕᓐᓅᓕᖓᔪᓂᒃ 
ᐊᔪᖀᒋᐊᕐᑎᖁᑎᒥᓐᓂᒃ ᑖᒃᑯᓇᓂ ᑲᑎᖕᖓᓂᕐᓂ ᐊᒻᒪᓗ ᑐᑭᑖᖃᑎᒌᓐᓂᖃᕋᓱᓐᓂᓂ 



ᐃᓚᐅᔭᕐᑐᑎᑦᓯᓯᒪᒍᓐᓇᑐᑦ. ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓪᓗ ᐊᒻᒪᓗ ᐃᔫᒥ 
ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᐱᔪᓐᓇᐅᑎᖃᕆᕘᒃ ᐊᓯᓄᑦ ᑐᓵᔭᐅᒍᓐᓀᓗᑎᒃ ᐃᓕᒃᑯᕈᑎᓗᑎᒃ 
ᑲᑎᖕᖓᓂᖃᕈᓐᓇᓂᕐᒥᒃ ᑲᑎᖕᖓᓯᓗᑎᒃ ᐱᖁᔭᓕᕆᔨᖁᑎᒥᓐᓂᒃ, ᐃᓚᐅᖕᖏᑐᑐᐊᖑᑎᓪᓗᒋᑦ 
ᑐᑎᓵᒋᐊᕐᓯᒪᔪᑦ ᑕᒪᓐᓇᓗ ᐊᑑᑎᔭᐅᒍᓐᓇᕕᖃᕐᓗᓂ ᖃᖓᑐᐃᓐᓇᓕᒫᒃ ᑐᑭᓯᓂᐊᕐᓂᖃᕐᓂᓂᓗ 
ᑐᑭᑖᕈᑎᖃᕋᓱᓐᓂᓂᓪᓗ ᐱᓇᓱᖃᑎᒌᒍᑎᓂ. 

10. ᑌᒪᓕ ᑕᒪᓐᓇ ᐱᓇᓱᑦᑕᐅᔪᖅ ᑲᑐᑦᔮᖑᑦᓱᓂ ᐱᓇᓱᑦᑕᐅᒐᓗᐊᕐᑎᓗᒍ, ᑕᒪᕐᒥᒃ ᓄᓇᕕᒻᒥ 
ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓪᓗ ᐊᒻᒪᓗ ᐃᔫᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᑕᒪᕐᒥᒃ 
ᓇᒻᒥᓂᖅ ᐊᖓᔪᕐᖃᐅᒍᑎᒥᓐᓂᒃ ᐊᑐᓚᕐᐴᒃ ᑐᖕᖓᕕᖃᕐᓗᑎᒃ ᐊᑐᓂᑦ ᓇᒻᒥᓂᕐᒥᓂᒃ ᓄᓇᓂᒃ 
ᐃᓐᓄᐃᓯᒪᓇᓱᒍᑎᒥᓐᓂ ᐊᖏᖃᑎᒌᒍᑎᒋᓯᒪᔭᒥᓃᒃᑐᓂᒃ. ᑌᒣᒃᑲᓗᐊᕐᓗᑎᒃᓗ, 
ᑲᑐᑦᔮᖃᕈᑎᒥᓃᒃᑐᓅᓕᖓᔪᖏᑦ, ᓲᕐᓗ ᐅᖃᕐᓯᒪᒻᒪᑕ ᐊᓪᓓᑦ ᑯᔩᑦ/ᐃᓄᑐᐃᓐᓀᓗ ᐃᒪᕐᐱᒥ 
ᑖᑦᓱᒥᖓᑦᓭᓇᖅ ᓄᓇᒥᒃ ᐃᓐᓄᐃᓯᒪᖃᑎᒌᒍᑎᒥ ᐊᖏᖃᑎᒌᒍᑎᖏᓐᓃᑐᑎᒍᑦ, ᓄᓇᕕᒻᒥ 
ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓪᓗ ᐊᒻᒪᓗ ᐃᔫᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᑲᑐᑦᔨᓗᑎᒃ 
ᓇᓪᓕᖁᐊᕇᑦᓯᐊᒥᒃ ᐊᖓᔪᕐᖃᐅᒍᑎᒥᓐᓂᒃ ᐊᑐᕐᓂᐊᐴᒃ. ᐊᒻᒪᓗᒋᐊᓪᓚᒃ ᐃᓄᑐᐃᓐᓀᑦ 
ᓄᓇᖁᑎᖏᓐᓂ ᐊᓪᓓᑦ ᑯᔩᑦ ᐃᓅᖃᑎᒌᑎᒍᑦ ᑲᕙᒪᖓᑦ ᑎᒃᑯᐊᓯᓚᖓᕗᖅ ᐃᓚᐅᔪᖁᑎᒥᓂᒃ 
ᑲᑎᖕᖓᔪᓄᑦ ᐃᓚᐅᖃᑦᑕᓚᖓᔪᒥᒃ ᑐᑭᑖᖃᑕᐅᖃᑦᑕᓗᓂᓗ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ 
ᑲᑎᒪᔨᖏᓐᓄᑦ ᐊᒻᒪᓗ ᐊᓪᓓᑦ ᑯᔩᑦ ᓄᓇᖁᑎᖏᓐᓂ ᑌᒫᑦᓭᓇᖅ ᒪᑭᕝᕕᐅᑉ ᑎᓕᓯᒪᔭᖓ 
ᑲᑎᖕᖓᔨᐅᖃᑕᐅᔪᖅ ᑲᑎᖕᖓᖃᑕᐅᖃᑦᑕᓚᖓᕗᖅ ᑐᑭᑖᖃᑕᐅᖃᑦᑕᓗᓂᓗ ᐃᔫᒥ 
ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓐᓄᑦ. 


